
ANNOTATSIYA 

Maqola Musulmon Sharqi ijtimoiy-falsafiy tafakkuri tarixida yorqin iz 

qoldirgan buyuk mutafakkirlardan biri Abu Ali Ibn Miskavayhning axloqqa oid 

noyob asari “Tartibus-saodat” va “Manazilul-ulum” risolasiga bag‟ishlanadi.   

umam”, “Tahzibul-axloq”, “Kitab at-Tahora”, “Tathirul-A‟roq”. 

 

ABSTRACT 

The article is dedicated to one of the great thinkers, Abu Ali Ibn Miskawayh, 

who left a bright mark in the history of the socio-philosophical thinking of the 

Muslim East, a unique work on ethics "Tartibus-saadat" and the treatise "Manazilul-

ulum". 

KIRISH 

Taxminan 320/932-421/1030 yillarda yashagan Ibn Miskavayh falsafa, 

tibbiyot, kimyo, adabiyot va tarix bilan shug'ullangan islom mutafakkiridir. Umrini 

Ray, Bag„dod va Sherozda o„tkazgan faylasuf Forobiy izdoshi hisoblanadi. U Abu 

Rayhon Beruniy, Abu Hayyon Tavhidiy kabi mashhur zamondoshlari bilan 

uchrashib, ma‟lumot almashgan. Uning falsafa, tib, adabiyot va tarixga oid o„ttizdan 

ortiq asari bo„lsada, ularning juda oz qismi bugungi kungacha yetib kelgan. Ilm 

dunyosidagi har qanday ilmning tarixisiz nazariyasi bo„lmaydi, degan hikmat, 

ayniqsa axloqshunoslikka taalluqlidir. Zero, axloqshunoslik tarixi axloqiy 

tafakkurning vujudga kelishi hamda uning taraqqiyoti qonuniyatlarni o„rganadi, 

ma‟naviy merosning ulkan  qismi bo„lishi  axloqiy ta‟limotlar, hikmatlar, pand-

o„gitlarni zamonaviy jamiyat hayotiga  tadbiq etish targ„ib qilish yo„llarini tahlil 

etadi. Garchand har bir axloqiy  konsepsiya  ma‟lum bir 

mutafakkir mulohazalari va faoliyatining mevasi  bo„lsada, u 

mohiyatan, muayyan tarixiy davr talabidan kelib chiqadi. Ayni 

paytda, turli odob va axloqiy  qonun-qoidalarini o„z ichiga oladigan axloqiy targ„ibot  

muammolari, axloqiy pand-o„gitlar va me‟yoriy talablarni  bajarish, axloqiy 

boshqarish sohasiga  kiradi hamda axloqshunoslikning odatda “amaliy axloq” deb 

ataladigan qismini tashkil etadi.  

Amaliy axloqning dastlabki namunalari bundan 3 yarim ming yil avval paydo 

bo„ldi. Falsafiy-axloqiy oqimlar borasida gap ketganda, musulmon Sharqida ikki 

yo„nalish  alohida o„rin tutadi. Bular mashshoyyunlik va tasavvuf axloqshunosligi. 

O„rta asr musulmon  Sharqida mashshoyyunlik yoki, boshqacha qilib aytganda, 

arastuchilik oqimining vakillari buyuk mutafakkirlar al-Forobiy, at-Turkiy, Abu Ali 

ibn Miskavayh, Ibn Sino, Abu Rayhon Beruniy, Abul Barakat al – Bag„dodiy, Umar 

Xayyomlar hisoblanadi.  

Ibn Miskavayhning  axloq nazariyasiga qadimgi yunon mutafakkirlari sezilarli 

ta‟sir o„tkazganlar. Miskavayh yunon mutafakkirlarining jamiyat va ijtimoiy axloq 

to„g„risidagi ta‟limotlarini islomiy nuqtai nazardan qayta ishlagan.  

 

ADABIYOTLAR TAHLILI VA METODOLOGIYA 

Faylasufning tarix, adabiyot, falsafa kabi turli sohalarda turli asarlari bor. 

Uning tarix sohasidagi eng ko„zga ko„ringan asari “Tajoribul umam” Nuh to„fonidan 

to 369/979-980 yillargacha bo„lgan voqealarga bag„ishlangan. Ko„p misra, aforizm 

va hikoyatlardan iborat bo„lgan bu asar bugungi kungacha yetib kelmagan. Uning al-

Favzul-asg‟ar nomli metafizikaga oid asari, axloqiy hikmatga oid asari – Jovidon 

Xirad, adolat haqidagi Risoli fi mahiyyatil-'adl risolasi va eng mashhur asari bo‟lmish 

Tahzibul-axlaq faylasufning bugungi kungacha saqlanib qolgan asosiy asarlaridandir. 

 

NATIJALAR VA MUHOKAMA 

Ibn Miskavayhning eng mashhur asari “Tahzibul-axlaq va Tathirul-a'raq” 

bo'lib, u islom axloqiy tafakkurining eng muhim manbalaridan biri hisoblanadi. Islom 

falsafasi tarixchilaridan Majid Faxriy olimning arab tilida yozilgan “Tahzibul-axloq” 

(“Axloq takomili”) asarini Ibn Miskavayhning etikaga qo„shgan ulkan hissasi sifatida 

baholaydi. Mutafakkirning bu asari uning ilmu axloq va hikmatga doir asarlari ichida 

asosiy o„rin egallaydi. 

“Tahzibul-axloq” asari ilmu nafsga oid falsafiy qarashlar, pand-nasihatlar, 

hissiyotlar va tuyg„ularning o„zaro aql va nafs bilan aloqasi, munosabati haqida 

yozilgan. 

Darhaqiqat, mutafakkirning islom falsafasiga qo„shgan 

ulushi, asosan, axloqshunoslikka oid qarashlari bilan belgilanadi. 

Yana bir asari “Tartibus-saodat” va “Manazilul-ulum” axloqiy tafakkur 

jihatidan nihoyatda muhim asar “Tahzibul-axloq” soyasida qolib, ilmiy doiralar 

nazaridan chetda qoldi. Bu asar ham Ibn Miskavayhning falsafaga kirish asari bo„lib, 

ham axloq va falsafa o„rtasidagi bog„liqlikni ochib berish nuqtai nazaridan 

faylasufning axloqiy tafakkurini aks ettiradi. 

Ushbu risolani favqulodda topib olib, turkchaga tarjima qilgan turk olimi 

Humayra O‟zturan shunday yozadi: “Ibn Miskavayh asarlarining qoʻlyozmalarini 

skanerlash chogʻida Istanbul Millet kutubxonasida Ibn Miskavayhga tegishli boʻlgan, 

aqoid mavzusini oʻz ichiga olgan “Kitabu Tartibus-saodat” nomli asarning yozuviga 

duch keldim. Darhol xayolimga Ibn Miskavayh “Tahzibul axloq” asarida eslatib 

o„tgan “Kitabus-saadat” keldi va bu asarga tegishli ekanligini bilish uchun darrov 

asarni ko„zdan kechirdim. Qarasam, bu yana bir tosh nusxa bo„lib, unda Tartibus 

saodatning “Tahzibul-axlaq” izohida yozilgan risolasi bor. Men bu risolaning ilmiy 

doiralarda qanchalik mashhurligi, boshqa nusxalari qayerda, chop etilganmi yoki 

yo„qmi, o„rganib chiqdim. Natijada men ko„rgan narsa shu bo„ldiki, risola turk 

tadqiqotchilari qo„liga hech qachon tushmagan va Ibn Miskavayh haqidagi 

tadqiqotlarda yo e‟tibordan chetda qolgan yoki faqat uning nomini aytib o„tilgan. 

Risolaning nomi tilga olingan manbalarda risolaning ikki nashri tilga olinganiga 

guvoh bo„ldim.”1 

Asar ikki jihatdan juda muhim hisoblanadi: birinchidan, islom axloq falsafasi 

nuqtai nazaridan, axloqiy asar sifatida, ikkinchidan, axloq falsafasi nuqtai nazaridan. 

Asarning so‟ngi qismida fanlar tasnifi keltirilganligi jihatidan ham uning qiymati 

yanada ortadi. 

Ibn Miskavayh bu asarni Ibn al-Amid xizmatida yozganligini hisobga olsak, 

shuningdek, uning nomi Tahzibda tilga olingani sababli undan oldin yozilgani 

maʼlum boʻladi. Bu risolani faylasufning eng qadimgi asarlaridan biri sifatida 

baholash mumkin. Risolaning yozilgan sanasi aniq boʻlmasa-da, M.Arkun 358-

360/969-971 yillar oraligʻida yozilgan deb hisoblaydi. Ibn Miskavayh risolaning 

boshida undan saodat darajalari haqida so„ralganini va bu asarni shunga javoban 

yozganligini aytadi.   

Ibn Miskavayh bu risolani “Tahzibul-axlaq” asarida to„rt marta zikr qilib, 

ulardan uchtasida “Tartibul-saadat”, birida esa Tartibul-saadat va manozilul-ulum 

nomini tilga olgan.  

 

 

 

                                                           
1
 Hümeyra Özturan. İbn Miskeveyh Mutluluk ve Felsefe. Topkapı/İstanbul. 2019. 

XULOSA 

“Tartibul-saodat” ikkinchi darajali manbalarda kam tilga olinadigan asar 

bo„lib, u haqida alohida tadqiqotlar deyarli yo„q. Ibn Miskavayhning axloq 

falsafasiga oid manbalarga kelsak, Ibn Miskavayh falsafasi Majid Fahriyning 

“Islomda axloqiy nazariyalar” asarida “Tartibul-saodat”ga murojaat qilish orqali 

yetkazilgani ko„rish mumkin. Bundan tashqari, islom falsafasi manbalarida, islom 

axloq falsafasiga oid asarlarda risola unchalik tilga olinmaydi, turkiy adabiyotda esa 

asar umuman ma‟lum emasligini aytish mumkin. Shu sababli, Ibn Miskavayhning 

axloqiy falsafasi haqida gap ketganda, faylasufning axloqiy qarashlari asosan uning 

Tahzibul-axloqi bilan chegaralangan bo‟lib chiqib, “Tartibul-saodat” esa e'tibordan 

chetda qolgan deyish mumkin. 

